
Pasch melodiusa

Il Rein semeina e sezuola,
Segeina d’in’ a I’ autra buola,
Ferton che monotona, freida
E melanconica rueida
Resuna tras la tgeua val.

El Rein sederscha in ual

Che giud las plauncas e las spundas
Tschalatta legramein las undas,

Che tras cagliom, tras crappa e carpuglia
Melodius e murmurond sgargugila.

Leu demaneivel, sper in cuvel,

Sil prau paschent’ in pur siu muvel.
— Tgei bials accords e tgei carinas
Canzuns de stgellas e bransinas! —
— Gl'ei 0z dumengia endamaun. —



Il vent ramura da tschei maun
Tral spess uaul, bintgun’ e scrola
[Is pegns e larischs, la pignola.
Scadina frastga, mintga plonta
Von Diu profund senclin’ e conta.

Tuchiez festiv d'urar endrida

Ed al survetsch divin envida.

— Sche va, mi’ olm’, € ti 0z renda
Honur a Diu en sontg’ unfrenda,
E lai refunder dultsch confiert!

Emblid’ il mal e tut entiert! —

— Gl’'uaul, las auas, la muaglia,
Leutier sonor tuchiez de vaglia:
Tgei sontga pasch, tgei harmonia,
O fuss ei dapertut aschia! — —

Sur Sep Fidel Cadalbert



Sulegl d’ atun

Per esser glisch aunc in mument
ti arvas sco en sien tes egls.

Ti has gl'onn ora sfarlatau
burnida caulda a riend —

ed ussa levas vess e vegls

e muntas senza fiug tiu vau.

Mo cu s’ envida viers miezdi

tiu betsch vid tschemas e cristagl
¢ rasa brausels siu surrir
entuorn la pézza en tschupi,

lu para tut mo in termagl

digl ultim di ch’ei per finir.

Declin amar:
Sulegl d’ atun
davos il mund
sbucc’ ella mar....

Donat Cadruvi

